З  А  П  И  С  Н  И  К
од 28-таседница на Советот на ОпштинаАеродром, одржана на 10.05.2023 година  со почеток во 16:30 часот, во просториите на ОпштинаАеродром
Присутни:
	1. Дејан Митески
	17.Сузана Делева

	2. Милка Тримчевска
	18.Томче Ѓуровски

	3. Стефан Синадиновски
	19. Љупчо Недески

	4. Љупчо Ацковски
	20. Даниел Самарџиски

	5. Сузана Павловска
	21. Александра Петковска Николовска

	6. Оливер Миланов
	22. Миле Климоски

	7. Антонио Петковски
	23. Дарко Масларковски

	8. Маријана Столевска Тасиќ
	24. Горан Костовски

	9. Станислав Николовски
	25. СањаНесторовскаЛазарова

	10.Лидија Стаменкова
	26. ДејанРистовски

	11.Бошко Петковски
	27. Благица Сековска

	12Валерија Анастасова
	

	13. Васе Канзуров

	14. Елена Мургоска Митреска

	15. Милутин Ристески

	16. Вангелина Мојаноска


	
Присутни се и претставници од општинската администрација.
Претседателот Дејан Митески, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советоти Советот може полноважно да одлучува. 
Претседателот извести дека на седницата Советникот Оливер Миланов и Благица Сековска се приклучени он-лајн
	
Претседателот извести дека на седницата присуствуваат двајца членови од јавноста 

Претседателот отвори расправа по однос на Записникот на 27-та седница на Советот.
Бидејќи никој  не побара збор Претседателот го стави на гласање Записникот.
ГЛАСАА: ЗА – 26 советници         ПРОТИВ –нема        ВОЗДРЖАНИ- нема
Се констатира дека записникот е усвоен. 

Претседателот отвори расправа по однос на дневниот ред и извести дека се доставени предлог точки за дополнување на дневниот ред 
Од страна на Градоначалникот:

1.Предлог-Одлука за одобрување на Програмата за изградба на типска училишна спортска сала на катастарска парцела 531 (ПООУ Гоце Делчев с.Долно Лисиче)

2.Предлог-одлука за давање на спонзорство на ФК Вардар АД Скопје преку отстапување на спортски објект-фудбалски терен со придружни објекти


Претседателот отвори расправа по однос на предлозите. 

Бидејќи никој не побара збор, Претседателот го заклучи претресот и го стави на гласање предлогот за дополнување на дневниот ред со точката
Предлог-одлука за одобрување на Програмата за изградба на типска училишна спортска сала на катастарска парцела 531 (ПООУ Гоце Делчев с.Долно Лисиче)
ГЛАСАА: ЗА – 26 советници         ПРОТИВ – нема               ВОЗДРЖАНИ- нема
Се констатира дека предлогот е усвоен

Предлог-одлука за давање на спонзорство на ФК Вардар АД Скопје преку отстапување на спортски објект-фудбалски терен со придружни објекти
ГЛАСАА: ЗА – 26 советници         ПРОТИВ – нема               ВОЗДРЖАНИ- нема

Претседателот даде предлог по однос на 19та точка Предлог-Заклучок за усвојување на иницијатива за давање согласност за ослободување или процентуално намалување на давачки и надоместоци кон Општина Аеродром за бранителите на Република Македонија. Претседателот напомена наместо оваа информација како Советничка група одлучиле да  стават прецизирање на иницијативата и наместо оваа информација да усвојат 3 Одлуки, односно 1 одлука и 2 препораки.Препорака до основните училишта на подрачје на о.Аеродром за остварување на право на ослободување/олеснување на плаќање,за корисници на услуги кои се членови на семејства на припаданиците на безбедносните сили –жители на општина Аеродром.
Препорака до јавните установи-детски градинки на подрачје на о.Аеродром за остварување на право на ослободување/олеснување на плаќање,за корисници на услуги кои се членови на семејства на припаданиците на безбедносните сили –жители на општина Аеродром.
Одлуки за утврдување на услови и постапка за остварување на права на припадниците на безбедносните сили на членовите на нивните семејства,жители на општина Аеродром
Претседателот напомена дека ова го предложува од причина што согласно законот Општината може да ги ослободи од давачките кои што треба да се насочат кон Општината, меѓутоа за јавните установи, детски Градинки и Основни Училишта тоа право го има Управниот одбор и тие носат Одлука.Претседателот предложи да одат во различна форма со препораки до Управните одбори на Градинките и Училиштата и посебна Одлука за Општина Аеродром.

Претседателот го стави на гласање предлогот за измена на 19та точка, наместо Предлог-заклучок да се усвојат Предлог-одлуки и препораките како што беа прочитани 
ГЛАСАА: ЗА – 27 советници         ПРОТИВ –нема  ВОЗДРЖАНИ- нема
Се констатира дека предлогот е усвоен

Претседателот го стави ва гласање дневниот ред со дополнувањето и измената која што се усвои.
ГЛАСАА: ЗА – 27 советници         ПРОТИВ –нема  ВОЗДРЖАНИ- нема
Се констатира дека дневниот ред за 28-та седница е усвоен 

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителните точки да се разгледаат како последни точки од дневниот ред а пред точката советнички прашања.
ГЛАСАА: ЗА – 26 советници         ПРОТИВ – нема               ВОЗДРЖАНИ- нема
            Се констатира дека предлогот е усвоен 

Се премина на точките од дневниот ред

1-ва точка-Предлог-заклучок за усвојување на Кварталниот извештај за извршување на Буџетот на Општина Аеродром за првиот квартал од 2023 година
Претседателот отвори расправа, за збор се јави Советникот Милутин Ристески каде што напомена дека внимателно го разгледал кварталниот извештај за првиот квартал во 2023 година на Општина Аеродром и напомена дека вкупните капитални расходи од буџетот од 2023 година планирани биле 
111 716 000 денари, а според извештајот реализирани се само 2 176 98 денари. Советникот напомена дека ова го упатува на заклучокот ако има реализација помала од 2% во првиот квартал, тоа може да значи дека Општината првите 3 месеци од оваа година ги преспала. Од тие причини Советникот побара образложение зошто е ова вака. Исто така Советникот напомена дека во делот на вкупните тековни оперативни приходи она што може да се забележи е дека реализацијата за првиот квартал е 233,1 милион денари, додека реализацијата од дотациите од повисоки нивоа на власта се 128,3 милиони денари. Советникот потенцираше дека дека доколку 55% од вкупните приходи доаѓаат од дотациите тогаш уште оние забелешки кои што досега биле кажувани на говорницата од Градоначалникот како и дел од Советниците на мнозинството не држат вода, бидејќи голем дел од приходите доаѓаат од Центранлата власт. Советникот потсети дека има бријни нереализирани ветувања чии рок бил до крајот на 2022 година.
Советникот Горан Костовски се јави за збор и напомена дека за овој квартален извештај ќе гласаат против, бидејќи во рамките на овој буџет е влезена обврзницата.
Бидејќи никој друг не се јави за збор Претседателот ја стави точката на гласање
ГЛАСАА: ЗА – 15 советници         ПРОТИВ – 5 советници  ВОЗДРЖАНИ- нема
            Се констатира дека Заклучокот е усвоен.

2-ра точка-Предлог-Одлука за давање согласност на Одлука за избор на спортски клубови,спортски здруженија и здруженија на граѓани кои организираат спортски манифестации кои ќе бидат поддржани од средствата на Буџетот на Општина Аеродром за 2023 година во делот на организација на спортски манифестации.
Советникот Даниел Самарџиски се јави за збор каде што напомена дека овој повик бил за спортски манифестации и од документите на граѓаните кои што ги имаат добиено може да се види дека 35 клубови аплицирале за 35 манифестации. Советникот постави прашање дали навистина се тоа  35 манифестации, бидејќи ако навистина се 35 манифестации тогаш Аеродром може да се прогласи за Општина на спортот. Исто така Советникот напомена дека многу клубови аплицирале за целосни суми, а имаат добиено по 60 олјади денари.Советникот постави прашање дали тие средства кои што ги одобрувала комисијата свесна е дека нема да се направи квалитетна манифестација или пак тие веќе имаат во самите материјалидадено и од друго место ќе бараат дополнителни средства. Советникот напомена дека има здруженија на граѓани кои што не се од нашата Општина , а исто така има информација дека не сите клубови имаат решение за дејност за вршење спорт од страна на агенцијата за млади и спорт
Претставник од Општинската администрација даде образложение по однос на поставените прашања
Советникот Љупчо Недески се јави за збор и напомена дека има клубови кои што смета дека заслужуваат многу повеќе и поради тоа не знае колку се релевантни  тие износи. Советникот праша дали Општината врши контрола на лице место на тие здруженија, фондации и клубови, дали тие манифестации навистина се случиле и доколку не Советникот замоли да се изврши увид на лице место на самите адреси каде што се водат клубовите, дали тие навистина вршат дејност и дали тие извештаи се веродостојни и точни.
Претставник од Општинската администрација даде образложение
Советникот Дејан Ристовски се јави за збор и извести дека беше одржана комисијата за млади и спорт на Општина Аеродром и на неа присуствувале 4 членови и двајца претставници кои еден од Општинската администрација Тане Димовски и Претседател на училишен спорт на Општина Аеродром Љупчо Илчовски.Советникот напомена дека најмногу се осврнале за развојот на младите деца на нашата Општина во училишна возраст за нивна поддршка.Исто така Советникот напомена дека  добиле информација од Претседателот на училишен спорт Љупчо дека 8 300 000 денари одат за проектот, а 300 одат за училишниот спорт. Советникот напомена дека дадена беше идеја дали може Општината малку повеќе да се вклучи со средства за поддршка на овој вид на образование за да се направи некоја лига за да можат децата да добијат повеќе мотив за спорт.
ГЛАСАА: ЗА – 20 советници         ПРОТИВ – нема               ВОЗДРЖАНИ- нема
            Се констатира дека Одлуката е усвоена


3-та точка-Предлог-Одлука за давање согласност на Одлука за избор на здруженија и фондации кои ќе бидат поддржани од средствата на Буџетот на Општина Аеродром за 2023 година во делот на образованието,културата и заштитата
СоветничкатаВангелинаМојаноскасе јави за збор и напомена дека на комисијатаразгледувале, но не целостадокументација и порадитоапредложија на Советот да се разгледува и укажаследниот пат да не се повтори истото.ИстотакаСоветничкатанапомена дека на комисијатаразговарале за тоа кога ќезаврширеализацијата на сите овие активности за кои штодобиле средства одОпштината треба да се поднесеИзвештајкој како Совет носат Одлука, но добро е да бидатинформирани од оние кои штодобиле средства штореализирале и дали јапостигналецелта.Советничкатанапомена дека на комисијатаимаше предлог,некој од членовите на комисијата да бидатвклучени во разгледувањето на документите, бидејќи во нивнатакомисија се повеќе од наставниоткадар кои штодиректно се инволвирани во овие активности и можат само да помогнат.Советничкатаспореднаправенатаразпределбашто е направенанапомена дека имаповеќе средства побарувано,дадени се мали средства и даде пример на асоцијација на стратешкасоработкакадешто за промовирање на Општественаодговорност Урбан свет кадештоекологијатаафирмира, ќе се работи на едукација на луѓето, меѓутоа со 70.000 денариСоветничкатанапомена дека не знаекојаедукација би можела да се направи, бидејќи кога се правиедукација би сакалетоа практично да се примени, да се покаже со примери и со нешто штонавистинакајлуѓетоќепомогне како тие да бидатедуцирани.Советничката за здружението за промоција на образование, животна средина,деца и лица со попреченосткадешто вели насочениобуки на родители на деца со атипичен развој во Основнитеучилишта во голема запознаеност за децата со попреченостпоинклузивнаОпштина, Советничкатанапомена дека нашатаОпштина е толку во инклузијатанавлезена и толку активности спроведуватргнувајќи во училиштата и градинките и смета дека овие средства би било подобро да се искористат за националноздружение за социјалнаинклузија, рехабилитација и општественаинтеграција на лица со посебнипотреби.Советничкатанапомена дека знаемешто се е потребно за да можецелташтојапредлагаат да биде реализирана. Исто така Советничката за истражувачки развој на ЕУ институт смета дека овие средства не се доволни да се реализира целата активност.За здруженијата за спасување брза единица за теренска асистенција, Советничката напомена дека им се дава средства каде што ќе се работи на исчезнати, да се вклучат во акциите за пронаоѓање каде што на нив им се дава средства од 80.000 денари, а Општински противпожарен сојуз кој што е многу по потребен во нашата Општина добиваат 50.000 денари.Околукучињата за 20.000 денариСоветничкатанапомена дека не знаекојаактивност би јанаправиле за да се постигнепоставената цел. Советничката смета дека средствата како што се распоредени не одговараат во она што они практично знаат како се реализира проект , колку средства и ресурси се потребни, а овие средства сигурно нема да стигнат за тоа. Советничката од тука дојде до заклучок колку овие проекти ќе бидат ефективни и ефикасни и колку ќе обезбедат кај граѓаните и кај сите оние кои што планираат да направат едукација каков ќе биде крајниотрезултат.
Советникот Дарко Масларковски се јави за збор и напомена дека има забелешки во културата и во социјалната заштита каде што напомена дека не може да се очекува со 50.000 денари или со 120.000 денари на одредено здружение кое што и предходно и во иднина треба да помогне на децата од социјален ризик. Советникот напомена дека не е поентата да се даде нешто колку да се даде, а да нема реализација. Исто така Советникот смета дека ќе мора да бидат вклучени во иднина со самата внатрешна комисија, барем пред да се носат Одлуките преку комисијата за образование и култура да дадат подетални образложенија. Советникот напомена дека ниедно здруженија нема да биде задоволно од средствата кои ги побарува, конкретно за манифестацијата која што се случува во Долно Лисиче каде што тоа е манифестација која е значајна за Општина Аеродром и за Долно Лисиче и смета дека требало да се доделат повеќе пари конкретно за таа манифестација. Советникот конкретно напомена за Здружението за едукација, еманципација и остварување на правата на жените –биди храбар доколку може да се отвори оглас и да се дадат дополнителни средства ако овој проект е како што треба, преку ставка за рамноправност на половите. Исто така Советникот праша што е планот и дали во иднина се согласуваат да се свикаа комисија да се разгледа убаво и да се даде мислења, бидејќи вака давајќи на сите по малку смета дека ќе се изгуби целта и тие ниту ќе можат да го направат тоа, ниту Општина Аеродром и жителите ќе добијат квалитетни проекти.
Претставник од Општинската администрација даде образложение
Советникот Дарко Масларковски се јави на реплика и напомена да се направат некакви критериуми и приоритети што во моментот е важно и дали таа продукција ќеработи со децата од социјален ризик, дали ќе работи со децата со посебни потреби. Советникот напомена дека нема доволно информации за да може да гласаат
Советникот Васе Канзуров се јави за збор и напомена дека не се сложува парите на граѓаните од комунален и персонален данок да се користат за трошоците кои што не се приоритет
Советникот Дарко Масларковски се јави за реплика и напомена дека поради тоа буџетот се предлага и се прави структурирано и напомена дека не може да се прават само улици , туку мора да има и култура.
Советничката Сузана Павловска се јави за збор и се изјасни дека сакаат да добиваат поголеми образложенија за да знаат каде одат парите на граѓаните. Советничката напомена дека Општината не е само за да се грижи за инфраструктурата иако тоа е најголемиот проблем,туку Општината е тука и за граѓаните, здруженијата, за поддршка на развојот на децата, културата и сл.Според Советничката смета дека освен што им се дава поддршка од Општината сите тие имаат свој извор, повеќето од нив работат со чланарини каде што членовите плаќаат чланарини а поентата на Општината е да ги поддржат сите оние што имаат издржани проекти.Советничката напомена дека ако даваат поддршка на спортски клубови и сите останати здруженија да се дава барем бесплатни или минимални услуги на луѓето кои што се од социјаален ризик и кои што имаат деца кои што сакаат да спортуваат, но не можат да ја платат таа членарина. Исто така Советничката напомена дека треба културните манифестации како Илинденски марш и Меѓународни фолклорни фестивали да бидат максимално поддржани, бидејќи тие немаат друг извор.Советничката се изјасни дека се согласни да се даваат пари, но да биде тоа правилно распределено.
ГЛАСАА: ЗА – 19 советници         ПРОТИВ – нема        ВОЗДРЖАНИ- 1 советник
Се констатира дека  одлуката е усвоена 

4-та точка од дневниот ред –.Предлог-програма за измена и дополнување на Програмата за остварување на социјална и детска заштита во Општина Аеродром за 2023 година
Советникот Милутин Ристески се јави за збор и напомена дека во материјалите за оваа точка се предлага измена во делот на средствата наменети за еднократна парична помош за лица и семејства од социјален ризик, каде што во предвитените милион денари се кратат 850.000 денари и тие 150.000 денари одат во ставката други трансфери во Совет на Општина аеродром. Советникот напомена дека од информацијата која што ја побарале од службите на Општината им било кажано дека овие пари ќе бидат наменети за плаќање на манифестацијата Велигденски средби која што се одржа во Горно Лисиче. Исто така Советникот напомена дека средствата за еднократната парична помош на лица и семејства од социјален ризик се мали и со дополнително кратење од 150.000 денари Советникот се плаши дека до крајот на годината нема да има доволно средства. Советникот кажа дека колку што он знае манифестацијата Велигденски средби е традиционална која што  се одржува секоја година и ако е традиционална и традиционално ја поддржуваат од владеачкото мнозинство, тогаш да влезат тие средства во програмата и во буџетот на Општина аеродром.
ГЛАСАА: ЗА – 15советници         ПРОТИВ – нема               ВОЗДРЖАНИ- нема
Се констатира дека Програмата е усвоена

5-та точка од дневниот ред –Предлог-одлука за давање на спонзорство на Национална установа Театар Комедија Скопје за реализација на Меѓународен фестивал на комедијата „Гола Месечина“
ГЛАСАА: ЗА – 26 советници         ПРОТИВ – нема               ВОЗДРЖАНИ- нема
Се констатира дека точката е усвоена.

6-та точка –Предлог-одлука за давање согласност на Годишен план за вработување на ООУ „Ѓорѓија Пулевски“ за 2024 година
ГЛАСАА: ЗА – 15 советници         ПРОТИВ –нема   ВОЗДРЖАНИ- нема
Се констатира дека Одлуката е усвоена.

7-ма точка  - Предлог-одлука за давање согласност на Годишен план за вработување на ООУ „Гоце Делчев“ за 2024 година
ГЛАСАА: ЗА – 15 советници         ПРОТИВ –нема ВОЗДРЖАНИ- нема
Се констатира дека Одлуката е усвоена.


8-ма  точка- Предлог-Одлука за давање согласност за склучување Договор за донација (Елаборат за заштита од пожари, експлозии и опасни материи)
ГЛАСАА: ЗА – 14 советници         ПРОТИВ –нема ВОЗДРЖАНИ- нема
Се констатира дека Одлуката е усвоена.


9-та точка од дневниот ред -Предлог-Одлука за исплата на еднократна парична помош по однос на поднесени поединечни барања од областа на социјалната заштита
Претставник од надлежната комисија Милутин Ристески се произнесе по однос на точката и извести дека во однос на пристигнатите барања беа разгледани на заедничка седница на комисијата за финансирање и буџет и комисијата за социјална заштита, здравствена заштита и заштита на децата.Советникот извести дека позитивно одговорено е на вкупно 54 барања, комисијата процени дека треба да се поделат исто како минатата година во две категории во зависност од потребата на граѓаните кои што ги имаат поднесено барањата. Исто така Советникот извести дека на 41 барање е одговорено позитивно каде што ќе се додели парична помош од 3.500 денари и 23 барања каде што ќе се додели парична помош од 6.500 денари.
ГЛАСАА: ЗА – 27советници      ПРОТИВ – нема    ВОЗДРЖАНИ- нема
   Се констатира дека Одлукатае усвоена.

10-та  точка-Предлог-заклучок за усвојување на тримесечен извештај (јануари,февруари и март 2023 година)за финансиско работење на Јавното претпријатие за стопанисување на јавно осветлување на 	Општина Аеродром
За збор се јави Советникот Милутин Ристески и напомена дека ако веќе втор извештај по ред се бележат заштеди а  на ред е летен период на годината, Советникот смета дека не е лошо Општината да размисли сериозно повторно да се уклучат сите сијалици . Исто така Советникот напомена дека Владата размислува повторно на евтината тарифа и ако веќе се оди во таа насока смета дека Општина Аеродром може да ги вклучи сијалиците.
В.Д-Директорот на ЈП за осветлување на Општина Аеродром Благоја Ѓеорѓиевски  извести дека сите сијалици се уклучени уште пред две недели заклучно со крајот на месец Март. В.Д Директорот на ЈП за осветлување на Општина Аеродром извести дека до крајот на неделата ќе завршат со вклучување на парковите, односно детските и спортските игралишта
Советникот Дарко Масларковски се јави за за збор и напомена дека кога станува збор за извештаи би било во ред пред да се даде збор на Советниците, да излегуваат претставниците од самите внатрешни сектори и да даваат некакво образложение, бидејќи може во дамото образложение ќе го објаснат прашањето кое што  сакале да го постават.
Советникот Дејан Ристовски се јави за збор и напомена дека во табелата која што му е прикажана колку и како е потрошено за материјали има количина а нема која е цаната. Советникот би сакал во иднина да се запишува и цената за да имаат увид колку пари се потрошени за поправки
В.Д-Директорот на ЈП за осветлување на Општина Аеродром Благоја Ѓеорѓиевски  зема збор и одговори дека во прилог на материјалот на извештајот ги има сите цени
ГЛАСАА: ЗА – 15 советници         ПРОТИВ – нема ВОЗДРЖАНИ- 1 советник
Се констатира дека Заклучокот е усвоен.

11-та точка  - Предлог-заклучок за усвојување на Годишен извештај за работата на одделението за инспекциски работи за 2022 година
Советникот Љупчо Недески се јави за збор и праша дали ќе излезе некој од слижбите да образложи по однос на годишниот инспекциски извештај. Советникот праша дали е извршен увид на Владимир Комаров бр.19, тоа е новата зграда позади Kipper  каде што се гради зграда на минијатурен простор и не е заградено ниту за минувачите, ниту за инвеститорите.
Претставник од Општинската администрација даде одговор по однос на прашањето
Советникот Дарко Масларковски се јави за збор и праша дали знаат службите што се гради помеѓу бензиската Окта и другиот објект на бул. Србија, затоа што е оградена парцелата еден месец.
Претставник од Општинската администрација даде образложение
ГЛАСАА: ЗА –15советници     ПРОТИВ –нема   ВОЗДРЖАНИ- нема
Се констатира дека Заклучокот е усвоен

Претседателот Предложи заедничка расправа по однос на 12та и 13та точка

12-та точка  -Предлог-Одлука за утврдување бесправен објект за кој може да се изврши вклопување на објектот во урбанистичко-планска документација (објект на КП 4044 КО Кисела Вода 2)
ГЛАСАА: ЗА – 20 советници         ПРОТИВ –нема   ВОЗДРЖАНИ- нема
    Се констатира дека Одлукатае усвоена.

13-та точка- Предлог-одлука за утврдување бесправен објект за кој може да се изврши вклопување на објектот во урбанистичко-планска документација ( објект на КП 14/1 и КП 14/2 КО Кисела Вода 2)
ГЛАСАА: ЗА – 20 советници         ПРОТИВ – нема               ВОЗДРЖАНИ- нема
Се констатира дека точката е усвоена.


14-та  точка  - Предлог-одлука за изменување на Одлуката за давање согласност за склучување Договор за донација
ГЛАСАА: ЗА – 27 советници         ПРОТИВ – нема               ВОЗДРЖАНИ- нема
Се констатира дека  Одлуката е усвоена.

15-та точка  - Предлог-одлука за давање на времено користење на недвижна ствар на Националното здружение за социјална инклузија, рехабилитација и општествена интеграција на лицата со посебни потреби СОЅВЕЗДИЕ.
Претставник од Општинската администрација даде појаснување по однос на точката
ГЛАСАА:  ЗА – 27 советници       ПРОТИВ – нема    ВОЗДРЖАНИ- нема 
Се констатира дека Одлуката е усвоена.


16-та точка–Предлог-одлука за давање согласност за учество на проект „Јакнење на општинските капацитети за имплементација на проекти“
ГЛАСАА:  ЗА – 22 советници       ПРОТИВ – нема    ВОЗДРЖАНИ- нема 
Се констатира дека одлукатае усвоена

17-таточка-Предлог-одлука за усвојување на Иницијатива за изготвување на Локален еколошки акционен план (ЛЕАП) на Општина Аеродром
Претставник од Општинската администрација даде појаснување по однос на точката
Претседателот напомена во делот каде што ќе биде вклучена изработката да биде вклучена и комисијата за животна средина на Општина Аеродром
ГЛАСАА:  ЗА – 27 советници       ПРОТИВ –нема   ВОЗДРЖАНИ- нема 
Се констатира дека Одлуката е усвоен.

18-та точка- Предлог-одлука за воспоставување на меѓуопштинска соработка помеѓу Општина Аеродром и Општина Центар за времено користење на градежно земјиште
Секретарот на Општина Аеродром Јулијана Павковска Боцевска образложи дека Одлуката се предлага да се донесе согласно законот за меѓуопштинска соработка по доставена иницијатива од страна на Општина Центар.Секретарот на Општина Аеродром напомена дека  со оглед на тоа дека двете Општини и предходно имаа заеднички активности на начин што се обратиле до железници за добивање на соодветната согласност за да можат да се превземат заеднички активности кој што се воедно и предмет на донесување на оваа Одлука.
Советникот Љупчо Недески се јави за збор и праша колкав ќе биде бенефитот во споредба со финансиските импликации што би ги предизвикал овој договор. Советникот смета дека со оваа Одлука би се направила дополнителна депонија која што не знае како би се регулирала, дали ќе се бараат сопствениците , дали Општината ќе има финансиски бенефит и каков е планот за да не дојде до ситуација да се создаде дополнителна депонија.
Советникот Васе Канзуров се јави за збор и напомена дека се согласува на хаварисаните возила да им се најде локација во соработка со нашата соседна Општина, но Советникот напомена дека околу 20 коли беа лоцирани на друга локација под железничка блиску до депото на Градски паркинг. Советникот напомена дека возилата се сеуште таму и истите служеле за засолниште на мигранти и исто така има голем отпад и безбедносен проблем за луѓето кои што поминуваат под железничка.Советникот апелираше во идната соработка кога ќе се дефинира да се земат во предвид фактите да биде обезбедена и од кражби и од чување на хигиената.
Советникот Горан Костовски се јави за збор и праша дали тие возила таму ќе бидат стално, или ќе бидат пренесени каде што им е местото во некој отпад кој што се бави со тоа.
ГЛАСАА:  ЗА – 19советници       ПРОТИВ –нема   ВОЗДРЖАНИ- нема 
Се констатира дека Одлуката е усвоена

Претседателот даде пауза од 15 минути

19-та точка- Предлог-Заклучок за усвојување на иницијатива за давање согласност за ослободување или процентуално намалување на давачки и надоместоци кон Општина Аеродром за бранителите на Република Македонија
Советникот Дарко Масларковски се јави за збор и напомена дека прифатиле нивната Иницијатива да ја превземат, каде што стои предлагач Советничката група на Вмро-Дпмне. Советникот напомена дека нема никаков проблем, бидејќи во Советот блезени се да делуваат а најмалку им е битно под чија Иницијатива ќе бидат донесувани одредени бенефити. Исто така Советникот се надева дека позитивно ќе ја усвојат предлог препораката.
Претседателот ги стави на гласање
Препорака до основните училишта на подрачје на о.Аеродром за остварување на право на ослободување/олеснување на плаќање,за корисници на услуги кои се членови на семејства на припаданиците на безбедносните сили –жители на општина Аеродром.
Препорака до јавните установи-детски градинки на подрачје на о.Аеродром за остварување на право на ослободување/олеснување на плаќање,за корисници на услуги кои се членови на семејства на припаданиците на безбедносните сили –жители на општина Аеродром.
Одлуки за утврдување на услови и постапка за остварување на права на припадниците на безбедносните сили на членовите на нивните семејства,жители на општина Аеродром
ГЛАСАА:  ЗА – 26советници       ПРОТИВ –нема   ВОЗДРЖАНИ- нема 
Се констатира дека Заклучокот е усвоен

20-та точка-Предлог-одлука за одобрување на Програмата за изградба на типска училишна спортска сала на катастарска парцела 531 ( ПООУ Гоце Делчев с. Долно Лисиче)
ГЛАСАА:  ЗА – 26советници       ПРОТИВ –нема   ВОЗДРЖАНИ- нема 
Се констатира дека Одлуката е усвоена 

21-ва точка-Предлог-одлука за давање на спонзорство на ФК Вардар АД Скопје преку отстапување на спортски објект- фудбалски терен со придружни објекти.
ГЛАСАА:  ЗА – 25советници       ПРОТИВ –нема   ВОЗДРЖАНИ- нема 
Советникот Љупчо Недески се јави за збор и напомена дека по однос на оваа точка ја разгледал Предлог-одлуката каде што е наведено дека се отстапува фудбалски терен со придружни објекти , а во вториот член стои дека примател на спонзорството превзема обврска со сопствени вложувања да го доведе во употребна состојба предметот на спонзорство. Советникот напомена бидејќи сите знаат во каква финансиска состојба е фудбалскиот клуб Вардар дали Општината може да излезе во пресрет на примателот на спонзорство да ја превземе обврската тие придружни објекти заедно со теренот да ги доведе до употребна состојба
Претседателот на Совет Дејан Митески напомена дека 4 години Општината ја водеше Градоначалникот Златко Марин и никаков збор не беше кажан за теренот. Исто така Претседателот напомена дека направени се контакти со оние кои што го почитуваат ФК Вардар и ќе се даде посебно спонзорство за да се стави во функција
Советникот Љупчо Недески се јави за реплика и напомена дека теренот бил во функција и бил оставен на употреба на кој сака од Општина Аеродром да може да го користи. Исто така Советникот напомена дека ситуацијата е сега и гледаат да биде подобра Општината
ГЛАСАА:  ЗА – 26советници       ПРОТИВ –нема   ВОЗДРЖАНИ- нема 
Се констатира дека Одлуката е усвоена 

22-та точка-Советнички прашања

Советникот Милутин Ристески постави прашање-се однесува за Дупот во Населба Лисиче, Дупот ЈИ09 блок 0901. Прашањето се однесува директно до Градоначалникот, кое гласи дали Градоначалникот се согласува со предложениот Дуп кој што беше ставен на јавна анкета, јавен увид пред неколку недели, каде што согласно моите информации има повеќе од 100 забелешки и бурни реакции од страна на граѓаните на Населба Лисиче кои што се против градење на 9 висококатници покрај бул. Србија и покрај бул. 12та Македонска Бригада. Дали Градоначалникот се согласува со таквиот Дуп како што е предложен 
-Слушнавме од Градоначалникот дека ќе бидат вклучени најголем дел од забелешките на граѓаните, ме интересира дали и оние забелешки што се однесуваа на отстранувањето на овие висококатници во Населба Лисиче, дали и тие ќе бидат прифатени
-Ме интересира мислењето на Градоначалниот, дали мисли дека е случајност тоа што Општествено одговорната компанија која што воедно е и градежна компанија Golden Art донираше 5 000 000  денари за парк на улица Владимир Комаров во Општина Аеродром во Април минатата година и само месец дена подоцна сопствениците на оваа градежна компанија купуваат ниви токму на местото каде што е планирано да се гради највисоката зграда од 12 ката, односно приземје од 10 ката и поткровје. По сопствено признание сопствениците кажуваат дека нивите ги имаат купено во Мај минатата година, а месец дена предходно истата таа Општествено одговорна компанија донира парк.

Претседателот побара појаснување од Советникот Милутин Ристески дали прашува за Детален урбанистички план кој што е почнат да се прави со Иницијативата усвоена во 2019

-Советникот Милутин Ристески напомена дека Иницијативата за овој Дуп точно е дека е почната во 2019 и она што граѓаните треба да го знаат е дека овој Дуп од страна на Општина Аеродром е враќан на корекции 6 пати, тоа се вкупно 7 верзии на овој Дуп кој што стигнале до Општина Аеродром. Советникот напомена дека од тие 7 верзии 3 се направени во Декември 2022, Февруари 2023 и Март 2023 каде што ова е во мандатот на Градоначалникот Тимчо Муцунски и во овие 3 верзии овие 9 висококатници не се тргнати. Исто така Советникот напомена дека ако имал намера Градоначалникот да ги тргне Советникот верува дека ќе ги тргнел пред да оди Дупот на јавна анкета.Советникот напомена дека градоначалникот сеуште има шанса да ги тргне овие 9 висококатници преку сугестија и пренесување на барањата на граѓаните кон стручната комисија која што е надлежна да даде повторно забелешки на овој Дуп и да даде конечна верзија до овој Совет кој што го има последниот збор.

Советникот Горан Костовски- Дали обврзницата која што е издадена ќе се покрива со овие комуналиите од овие 9 згради. Според моите интерни информации имам информации дека ќе се градат уште 3 нови предлог Дупови со кои зградите во Лисиче би се зголемиле на 40. Дали Општината планира обврзницата да ја враќа со тоа што ќе го влоши животниот стандард и животната околина на жителите на населба Лисиче.
-Бидејќи Градоначалникот на жителите им кажал дека не е ова негов Предлог Дуп или Предлог измена на Дуп, туку е Предлог на некои анонимни граѓани, прашувам дали може да го добиеме името на тие граѓани.
-околу неискосената трева имам информации дека меѓу вработените кои што треба да ја косат тревата се случило некаков штрајк и поради тоа Општина Аеродром е претворена во џунгла, па прашувам дали е тоа вистина и дали е решено.

Советничката Вангелина Мојаноска –сакав да прашам дали проблем во Општината е тоа што нема ресурси доволно, механизација или нешто друго е во прашање, бидејќи има многу неискосена трева каде што таа е веќе толку порасната што е опасна по луѓето кои што се движат, а посебно за малите деца затоа што во тревата може да има разни животинки опасни за сите оние кои што се движат низ неа. Би сакала да знам зошто не е искосена и сакам да прашам околу одржувањето на хигиената посебно кај зградите околу Бисер, порано оние кои што се грижеа околу хигиената чистеа, а сега долго време ги нема.Јас неколку пати сум одела и сум ги наоѓала каде што седат и чекаат времето да помине а ѓубрето останува.

Советникот Дарко Масларковски-Што се случи во Училиштето Браќа Миладиновци, прочитавме, знаеме што се случи во Србија, дали се превземани некакви мерки, какви чекори се превземени и дали во сите училишта ќе се превземаат дополнителни мерки за сузбивање на булингот, насилството и дали Општината и секторот размислуваат за водедување на некои нови практики во однос на процесот надвор од училиштата кога ќе завршат со училиштето децата.Знаеме дека родиделите се најодговорни, но и ние како Општина треба да бидеме одговорни да понудиме одредени проекти и решенија кои што би помогнале во сузбивање на ова што зема сериозни размери.
-Кога ќе се пуштат фонтаните за пиење вода, зошто оди толку споро?
Советникот напомена околу косењето на тревата доколку е потребно да се побараат дополнителни ресурси, дополнителни луѓе барем за овој период од годината
-Дали Општината има информации колку луѓе и деца со посебни потреби живеат на територија на Општина Аеродром, тоа е многу важна информација за ние да можеме да согледаме факти кои што најверојатно сакаме да ги избегнеме дека тие луѓе не се во толкав број и немаат потреба.Замолувам службите да исконтактираат со Министерството или преку податоците од пописот колку луѓе и деца со посебдни потреби имало.
-Кога би почнале изградба на дневен центар кој што ќе одговори на потребите на жителите и на луѓето кои што имаат деца со посебни потреби.
-Добивме две сензорни соби во Лазо Ангеловски и во Градинката Буба Мара, дали имаме обучен кадар кои што ќе работат со сензорните соби, дали планираме дополнителни обуки за се со цел да се зголеми бројот на луѓето кои што работат со тоа. Дали има можност децата од други градинки и други училишта да ја добијат на користење истата услуга, сензорната соба да им биде достапна и на децата од Гоце Делчев од Долно Лисиче, Блаже Коневски од Мичурин. Доколку има можност би било добро сите деца од Општина Аеродром да ја користат, а за да биде тоа можно секако ќе треба дополнителен кадар.
-Дали се размислува за вработување на повеќе дефектолози во Градинките
 Советникот напомена дека алармантна е ситуацијата во Лисиче, тоа што е донесен таков Предлог Дуп  ја прелива чашата. Советникот напомена дека биле на средба таму со жителите и пренесе дека работата е сериозна и нема да се дозволи градење на било што повеќе од 3 спрата таму.Исто така Советникот напомена дека тие немаат никаков проблем да се гради, меѓутоа да се гради до висина од 3 спрата.
-Сообраќајните решенија кој и да ги правел направил целосен хаос. Како се осудува некој во 21 век да им влага на луѓето во приватни имоти, да им ги одзема и да измислува улици.Со толкави згради ќе се затвори целиот сообракај, со тие згради ќе треба да се направи булевари со 6 ленти за да можат луѓето нормално да стигнат до работа.Дали сте толку неодговорни да одите сами против себе со донесување на вакви катастрофални Дупови

Советникот Дејан Ристовски –јас би прашал дали постои можност за тој Дуп како што се избришаа 4те маркици, да се избришат и сите овие згради што се планираат таму да се градат.
-побаравме финансиски извештај од администрацијата на МЗТ кошаркарскиот клуб кој уште го немам добиено и ако може да ми се достави

Советникот Даниел Смарџиски-сите во нашите заложби во предизборите имавме дека се залагаме за во помалите згради да има лифтови, да ги субвенционираме, да им помогнеме на оние згради од 5 спрата. Има луѓе кои што живеат на петти спрат а се неподвижни и тоа е проблем, јас би побарал ова да се стави во првиот ребаланс на буџетот што ќе биде во втората половина на годината како приоритет и да видиме во тие згради каде што има услови Општината да излезе со субвенции да се направи такво нешто и приоритет да имаат зградите каде што на повисоките спратови живеат луѓе со посебни потреби. Ова е прашање од една граѓанка која е засегната, од Јане Сандански бр.5 влез 4

Советничката Сања Несторовска Лазарова-граѓаните се бунат дека по завршување на градежните работи нечистотијата останува и никој не ја отстранува, има апел до Инспекциските служби да излезат на терен и да проверат дали е точно
-Граѓаните реагираат дека детското паркче кое што се наоѓа во близина на Мајчин дом не е обезбедена некоја висока површина, подземен паркинг и бараат тоа да се обезбеди за да не се случи некоја трагедија 
-граѓаните се револтирани поради ново реновираниот плочник позади Бисер каде што при секој дожд тоа се поплавува. Дали Општината ќе превземе некакви мерки за тоа да се направи.
Советникот Љупчо Недедески-моето советничко прашање е поврзано со одделението за инспекциски работи, сакам да прашам дали одделението за инспекциски работи работи стриктно по пријати, бидејќи во извештајот предходно имаше колку е планирано надзор, колку е извршен. На една од предходните точки имав реплика дека никој не пријавил и имав дополнување на таа реплика дека граѓаните имаат број и можат да се јават.Не секој знае дека треба да се јави да пријави, каде треба да се пријави, затоа постојат тие инспекциски служби да поминат низ Општината и да проверат
-поврзано со раководителот на одделението имаа гостување и раководителот и Градоначалникот на некои медиуми предходно, дека нема инспектор Општината, дека се работи на тоа. Од страна на двајцата беше нотирано дека се прави нотирање, дека има извршено Општината увид и кога ќе има одговорен инспектор кој ќе може да постапи дека тој ќе постапува согласно нотираните забелешки кој се во изминатиот период кога немало инспектор. Ако е така како што ми кажаа предходно дека нема пријави, кој каде сака може да гради и мислам дека Општината нема ни да излезе на терен ако е вака како што мене ми беше кажано.


Дневниот ред беше исцрпен.
Со тоа  заврши 28-та седница на Советот на Општина Аеродром.

